
Shyamala Navaratnamalika Stavam

ಶ್ಯಾಮಲಾನವರತ್ನಮಾಲಿಕಾಸ್ತವಮ್  

ಧ್ಯಾನಶ್ಲೋಕೌ   -

ಕಚಾಂಚಿತವಿಪಂಚಿಕಾಂಕುಟಿಲಕುಂತಲಾಲಂಕೃತಾಂ
ಕುಶೇಶಯನಿವೇಶಿನೀಂ ಕುಟಿಲಚಿತ್ತವಿದ್ವೇಷಿಣೀಮ್   ।

ಮದಾಲಸಗತಿಪ್ರಿಯಾಂ ಮನಸಿಜಾರಿರಾಜ್ಯಶ್ರಿಯಂ 
ಮತಂಗಕುಲಕನ್ಯಕಾಂ ಮಧುರಭಾಷಿಣೀಮಾಶ್ರಯೇ  ॥

ಕುಂದಮುಕುಲಾಗ್ರದಂತಾಂ ಕುಂಕುಮಪಂಕೇನಲಿಪ್ತಕುಚಭಾರಾಮ್  ।
ಆನೀಲನೀಲದೇಹಾಮಂಬಾಮಖಿಲಾಂಡನಾಯಿಕಾಂವಂದೇ ॥
ಅಥಸ್ತೋತ್ರಮ್   -

ಓಂಕಾರಪಂಜರಶುಕೀಮುಪನಿಷದುದ್ಯಾನಕೇಲಿಕಲಕಂಠೀಮ್  ।
ಆಗಮವಿಪಿನಮಯೂರೀಮಾರ್ಯಾಮಂತರ್ವಿಭಾವಯೇಗೌರೀಮ್ ॥ ೧॥
ದಯಮಾನದೀರ್ಘನಯನಾಂದೇಶಿಕರೂಪೇಣದರ್ಶಿತಾಭ್ಯುದಯಾಮ್  ।
ವಾಮಕುಚನಿಹಿತವೀಣಾಂ ವರದಾಂಸಂಗೀತಮಾತೃಕಾಂವಂದೇ ॥ ೨॥
ಶ್ಯಾಮಲಿಮಸೌಕುಮಾರ್ಯಾಂ ಸೌಂದರ್ಯಾನಂದಸಂಪದುನ್ಮೇಷಾಂ
ತರುಣಿಮಕರುಣಾಪೂರಾಂಮದಜಲಕಲ್ಲೋಲಲೋಚನಾಂ ವಂದೇ ॥ ೩॥
ನಖಮುಖಮುಖರಿತವೀಣಾನಾದರಸಾಸ್ವಾದನವನವೋಲ್ಲಾಸಮ್   ।
ಮುಖಮಂಬಮೋದಯತುಮಾಂಮುಕ್ತಾತಾಟಂಕಮುಗ್ದ್ಧಹಸಿತಂ   ತೇ ॥ ೪॥
ಸರಿಗಮಪಧನಿರತಾಂತಾಂವೀಣಾಸಂಕ್ರಾಂತಕಾಂತಹಸ್ತಾಂತಾಮ್   ।
ಶಾಂತಾಂಮೃದುಲಸ್ವಾಂತಾಂ ಕುಚಭರತಾಂತಾಂ ನಮಾಮಿಶಿವಕಾಂತಾಮ್ ॥ ೫॥
ಅವಟುತಟಘಟಿತಚೂಲೀತಾಡಿತತಾಲೀಪಲಾಶತಾಟಂಕಾಮ್ ।
ವೀಣಾವಾದನಲೇಶಾಕಂಪಿತಶೀರ್ಷಾಂ ನಮಾಮಿಮಾತಂಗೀಮ್ ॥ ೬॥
ವೀಣಾರವಾನುಷಂಗಂವಿಕಲಕಚಾಮೋದಮಾಧುರೀಭೃಂಗಮ್ ।
ಕರುಣಾಪೂರತರಂಗಂಕಲಯೇಮಾತಂಗಕನ್ಯಕಾಪಾಂಗಮ್  ॥ ೭॥
ಮೇಚಕಮಾಸೇಚನಕಂಮಿಥ್ಯಾದೃಷ್ಟಾಂತಮದ್ಧ್ಯಭಾಗಂ    ತೇ ।

ಮಾತಸ್ತವ  ಸ್ವರೂಪಂ ಮಂಗಲಸಂಗೀತಸೌರಭಂವಂದೇ ॥ ೮॥
ಮಣಿಭಂಗಮೇಚಕಾಂಗೀಂಮಾತಂಗೀಂನೌಮಿಸಿದ್ಧಮಾತಂಗೀಮ್ ।
ಯೌವನವನಸಾರಂಗೀಂಸಂಗೀತಾಂಭೋರುಹಾನುಭವಭೃಂಗೀಮ್ ॥ ೯॥
ನವರತ್ನಮಾಲ್ಯಮೇತದ್ರಚಿತಂ   ಮಾತಂಗಕನ್ಯಕಾಽಽಭರಣಮ್  ।
ಯಃಪಠತಿ ಭಕ್ತಿಯುಕ್ತಸ್ಸಫಲಸ್ಸ    ಭವತಿ ಶಿವಾಕೃಪಾಪಾತ್ರಮ್  ॥ ೧೦॥
ಪ್ರಪಂಚಪಂಚೀಕೃತಕನಿದಾನಪದಪಾಂಸವೇ  ।
ವೀಣಾವೇಣುಶುಕಾಲಾಪಪ್ರವೀಣಮಹಸೇ ನಮಃ ॥ ೧೧॥
ಇತಿಶ್ಯಾಮಲಾನವರತ್ನಮಾಲಿಕಾಸ್ತವಃ   ಸಂಪೂರ್ಣಃ ।

